
Dispozitat dhe rregullat e udhétimit né Islam

Falénderimi i takon vetém Allahut dhe pagja e bekimi qofshin
pér até qé nuk ka pejgamber pas tij.

E mé pas: Duke pas parasysh ardhjen e pushimit té fund vitit
dhe shumé njeréz jané pérgatitur pér t€ udhétuar atéheré éshté e
pérshtatshme biseda rreth disa rregullave té lidhura me udhétimin
dhe udhétarét. Do t’i pérmend ato si njé pérkujtim pér veten dhe
véllezérit e mi duke lutur Allahun e lartésuar té na jep sukses,
prandaj, po them duke u mbéshtetur né Allahun e lartésuar:

» Shkaku i emértimit té tij “Sefer” — udhétim:

Shkaku 1 emértimit té udhétimit “Sefer” éshté ai shpalos fytyrat
dhe moralet e njerézve dhe shfaq até ¢ka éshté e fshehur prej tyre.'
Dhe kjo éshté transmetuar nga Emiri 1 Besimtaréve - Umeri
(Allahu qofté i kénaqur me tg).’

E gjen njeriun qé e njeh me vite té gjata dhe nuk té shfaq prej
moralit té tij vetém anén pozitive. Ndérsa kur udhéton me té disa
dité dhe e sheh natén dhe ditén, gjaté ngrénies, pijes, gjumit dhe
sjelljes sé tij kur ja t’1 shfaq disa ¢éshtje qé nuk té gézon njohja e
tyre. Emiri 1 Besimtaréve Umeri (Allahu qofté 1 kénaqur me t€) kur
dikush né praniné e tij déshmonte pér diké, e pyeste até g€ e
lavdéronte: A ke udhétuar me té?

Njéheré kané déshmuar dy déshmitaré te ai e ju ka théné: Uné
nuk ju njoh por, s’ka gjé silleni diké gé ju njeh? Ata erdhén me njé
njeri e Omeri i tha: Si i njeh? I njoh si té miré dhe besnikeé. Atéheré,
Omeri i tha: A ke gené fqinj i tyre? Ai tha: Jo. Omeri i tha: A i ke
shogéruar né udhétim sepse né udhétim njerézit shpalosin moralin
e tyre? Ai tha: Jo. Atéeherée Omeri tha: Ti nuk po i njihe kéta dy,
silleni diké gé ju njeh.” Kété e transmeton El Ukajli né librin e tij

1 Lisan El Arab: 4/368” dhe “El Xhami Li Ahlaki Rravi ve Adabis Sami: 2/242”)
2 Hulasat El Bedr EI Munir: 2/436).

“Et Terih”, Hatibi né librin e tij “Kifaje”, Bejhekiu né librin e tij“Es
Sunen”. Ukajli e ka konsideruar té dobét dhe ka théné: Nuk ka né
libér ndonjé hadith qé ka né zingjirin e tij té panjohur, mé té miré se
sa ky hadith. Ndérsa Ebu Alijj b. Seken e ka konsideruar té sakté.”
Sadaka b. Muhamed ka théné: “Thuket se udhétimi éshté peshoja e

o e »2
11_]81’€Z’V€.

- Dispozita pér udhétimin

Udhétimi ndahet né tri grupe pér sa 1 pérket dispozitave islame, e
ato jané:

I pari: Udhétimi pér té kryer ndonjé adhurim.

Sikurse udhétimi pér kryerjen e Haxhit, Umres, Xhihadit, vizita
e té aférmve apo vizita e té sémurit, e té ngjashme. Ebu Hurejre
transmeton nga Pejgamberi (pagja dhe shpétimi i Allahut qofshin
mbi té) se ka théné:
“Njé person vizitoi njé vélla té vetin né njé fshat tjetér e Allahu e
dergoi njé melek t'i dilte né rrugé. Kur i erdhi atij e pyeti: Ku doné
té shkosh? Ai tha: Dua ta vizitoj njé vélla timin né keté fshat.
Pastaj e pyeti: A shpreson ndonjé té miré per vete nga ai? Ai tha:
Jo. Vetem se e kam dashur pér Allahun e lartésuar. Meleku i tha:
Uné jam i dérqguari i Allahut te ti té njoftoj se Allahu té doné ashtu
si¢ e doné ti até pér Allahun.”

E dyta: Udhétimi pér té béré mékat.

Si p.sh. udhétimi pér té béré mékate apo udhétimi i gruas pa té
aférmin e saj apo udhétimi pér vizitén e varrezave. Ebu Hurejre
transmeton se Pejgamberi (pagja dhe shpétimi 1 Allahut qofshin mbi

1 Hulasatu El Bedril Munir: 2/437 dhe Telhis EI Habir: 4/197.
2 Transmeton Hatibi né librin e tij: EI Xhami Li Ahlakirr Rravi ve Adabis Sami me numér: 1730.

3 Muslimi me nr: 2567.

té) ka théné: “Nuk synohen pér udhétim vetém se tri xhamia:
Xhamia ime, Xhamia e Shenjté (Qabeja) dhe Xhamia El Aksa.”

Ibn Abbasi transmeton se e ka dégjuar Pejgamberin (pagja dhe
shpétimi i Allahut qofshin mbi t€) duke mbajtur ligjéruar:
“Mos té vetmohet njé njeri me njé grua vetém nése me ta éshteé i
aférmi (mahremi) i saj dhe mos té udhétoj ndonjé grua vetém se
me té afermin e saj.” Njé njeri u ngrit dhe tha: O i Dérguar i
Allahut: Gruaja ime ka dalé pér ta kryer Haxhin ndérsa uné e kam
regjistruar emrin pér té shkuar né kété betejé ( e ka emértuar).
Ateheré Pejgamberi i tha: Nisu dhe kryeje Haxhin me gruan
ténde.”

E treta: Udhétim i lejuar:

Sikurse udhétimi pér tregti, shétitje, turizém té pastér, gjueti, etj.
Imam Shafiu thoté:

Largohu nga vatani pér dicka té larté
Dhe udhéto ngase né udhétim jané pesé dobi
Largimi i mérzisé dhe pérfitimi i pasurisé
Si dhe pérfitimi i dijes, virtyteve dhe shogérisé sé miré.>

Dhe thoté Urvetu b. Verd:

Ec né tokén e Allahut dhe kérko begatiné
Jeton i pasur apo vdes me arsye.*

1 Buhariu me nr:1132 dhe Muslimi me nr: 1397.

2 Muslimi me nr: 1341.
3 “Divani” i Imam Shafiut: 74, “Fejdul Kadir: 4/82”, “Jetimetud Dehr: 5/40”
4 Emthalul Hadith: 1/93.

4



- Lehtésimet e lejuara té udhétimit (Er Rruhas)

Ebu Hurejre transmeton se Pejgamberi (paqja dhe shpétimi i
Allahut qofshin mbi t€) ka théné:
“Udhétimi éshté njé pjesé e dénimit. E ndalon ndonjérin prej jush
nga gjumi, ushqimi dhe pija e tij. Kur ta kryej dikush prej jush
punén e tij le té ngutet pér t'u kthyer te familja e tij.”

Imam Neveviu ka théné:
“Kuptimi i tij éshté e pengon nga plotésimi 1 tij, ta shijojé até ngase,
ka véshtirési, lodhje, pérballim me té ftohtin dhe té nxehtin, me té
fshehtén, me frikén. Ndahet nga familja, shokét dhe pérballet me
jeté té véshtiré.”

Dhe ka théné Ibn Haxheri — Allahu e méshirofté -:
“Udhétimi éshté njé copé e dénimit d.m.th. pjesé e tij, e pér qéllim
me dénimin éshté dhembja qé rrjedh nga véshtirésia pér shkak qé
hipja dhe ecja gjaté udhétimit nénkupton lénien e asaj qé e ka njeriu
tradité ... ‘Nehmetehu’ gé ka ardhur né hadith d.m.th. nevojén e ti
... Né kété hadith pérfitojmé mospélgimin e largimit nga familja pa
nevojé dhe referimin g€ té ngutet me kthimin sidomos nése ata qé i
ka 1éné frikésohet se humbin né mos prezencén e tij. Kjo pér shkak
se qéndrimi mes familjes nénkupton miréqenien e cila té ndihmon
né pérmirésimin e késaj bote dhe tjetrés. Gjithashtu né géndrim
arrihen namazet me xhemat si dhe forca pér adhurimin.”

1 Buhariu me nr: 2839 dhe Muslimi me nr: 1927.
2 Sherhun Nevevijj ala Sahih Muslim: 13/70, Mirkatul Mefatih: 7/414.
3 Fet-hul Bari: 3/623, gjithashtu shiko: Umdetul Karijj: 10/138, “Tenvirul Havalik”: 2/249.

Imamul Haremejni éshté pyetur kur éshté ulur né pozitén e
babait té tij, se pse udhétimi ka qgené pjesé e dénimit? Eshté

pérgjigjur menjéheré: “Ngase pérmban ndarjen nga té dashurit.”
Ibn Abdul Berri - Allahu e méshirofté - thoté:

“Né kété hadith ka argument se t€ vonuarit e shumté nga familja pa
nevojé dhe synim té fesé apo dynjasé nuk éshté miré dhe nuk lejohet
dhe ai gé e ka pérfunduar nevojén e tij duhet té ngutet qé té kthehet
te familja e tij t€ cilét 1 furnizon nga frika e asaj qé e cakton Allahu
te ta pas tij. Pejgamberi (pagja dhe shpétimi 1 Allahut qofshin mbi
t€) ka théné:

“I mjafton njeriut si mékat t’i humb ata gé i furnizon.”™
Abdul Kadér b. Ebil Fet-h thoté:

Nése thuhet se né udhétim ka pesé dobi

Po them edhe pesé me té cilat nuk krahasohet ndonjé sprové
Humbja e pasurive dhe toleromi i véshtirésive

Si dhe gajle, mérzi, dhe ndarja nga ata gé i dua.?

Duke pas parasysh véshtirésité gjaté udhétimit Ligjvénési 1 Urté
ia ka lejuar udhétarit disa lehtésime duke i1a ka lehtésuar njé mori
dispozitash, e prej tyre:

E para: Shkurtimi i namazeve me katér rekate ashtu gé falen nga
dy rekate. Allahu 1 lartésuar thoté:
“Kur té jeni né udhétim e siper, nuk éshté mékat pér ju té shkurtoni
namazin, nése frikésoheni se jobesimtareét do té ju sjellin ndonjé té
kege. Jobesimtarét jané armiq tuaj té hapét.” (En Nisa: 101).

Jala b. Umejje thoté: I kam théné Umer b. Hattabit (Allahu qofté
1 kénaqur me t€): “.. nuk éshté mékat pér ju té shRurtoni namazin, nése
frikésoheni se jobesimtarét do té ju sjellin ndonjé té Rege.” ndérsa tash njerézit
jané té sigurt? Ai mé tha: Jam cuditur sikurse qé je cuditur dhe e

1 Sherhuz Zurkanijj lil Muvetta: 4/506.
2 Et Temhid: 22/36.

3 “Ed Dav EI Lami: 4/295, “El Mevsuatush Shirije: 330

kam pyetur té Dérguarin e Allahut (paqja dhe shpétimi 1 Allahut
qofshin mbi t€) pér kété e mé ka théné: “Sadaké (lémoshé) té cilén
ua ka ofruar Allahu prandaj pranoni sadakén prej Tij.” "

E dyta: Bashkimi mes dy namazeve:

Eshté synet pér udhétarin nése lodhet gjaté udhétimit té bashkojé
mes namazit té drekés dhe ikindisé si dhe akshamit dhe Jacisé. Qofté
bashkim paraprak apo té mévonshém me kété rast e vepron até qé
éshté mé e lehté pér té pér shkak té hadithit qé e ka transmetuar
Abdullah b. Umeri (Allahu qofté i kénaqur me té dyté) i cili thoté:
“E kam paré Pejgamberin (pagja dhe shpétimi i Allahut qofshin
mbi té) kur ngutej gjaté udhétimit e vononte namazin e Akshamit
gjersa ta bashkonte até me namazin e Jacisé .”

Enes b. Maliku (Allahu qofté 1 kénaqur me t€) ka théné:
“Pejgamberi (pagja dhe shpétimi i Allahut qofshin mbi té) nése
udhétonte para se té anonte dielli nga zeniti e vononte drekén deri
né koheén e ikindisé e pastaj i bashkonte e nése anonte dielli e falte
drekeén e pastaj nisej.”

Muadhi (Allahu qofté i kénaqur me t€) ka théné: “Kemi dalé me
té Dérguarin e Allahut (pagja dhe shpétimi i Allahut gofshin mbi
té) pér né betején e Tebukut e ai e falte drekén dhe ikindiné sé
bashku si dhe bashkonte mes akshamit dhe jacisé.™

E treta: Prishja e agjérimit gjaté Ramazanit.

Allahu 1 lartésuar ka théné: “...” (El Bekare: 184).
Xhabir b. Abdil-lah (Allahu qofté i kénaqur me t€) ka théné:
“Pejgamberi (pagja dhe shpétimi i Allahut qofshin mbi té) ka gené

1 Muslimi me nr:686.
2 Buhariu me nr: 1041 dhe Muslimi me nr: 703.
3 Buhariu me nr: 1060 dhe Muslimi me nr: 704

4 Muslimi me nr: 706.



né njé udhétim dhe e ka paré njé njeri dhe njerezit ishin mbledhur
perreth tij dhe e kishin vendosé né hije dhe tha: Cka ka? Ata thané:
Njé person éshté duke agjéruar. Pejgamberi (pagja dhe shpétimi i
Allahut gofshin mbi té) tha: Nuk éshté prej mirésisé agjérimi né
udhétim.” (Muslimi me nr: 115 dhe né njé transmetim tjetér
shtoi: Pérmbajuni lehtésimeve té Allahut té cilat ua ka lejuar.)

E katérta: Zgjatimi i kohés pér dhénie mes-h.

Shurejh b. Hani transmeton dhe thoté: Shkova te Aisheja (Allahu
qofté i kénaqur me té) ta pyes pér mes-hun mbi meste? Ajo mé tha:
“Pyete Alij b. Ebi Talibin ngase, ai udhétonte me té Dérguarin e
Allahut (pagja dhe shpétimi i Allahut qofshin mbi té). E pyetém até
dhe na tha: Pejgamberi (pagja dhe shpétimi i Allahut qofshin mbi
té) e ka pércaktuar kohézgjatjen pér dhénie mes-h tre naté e tre
dité pér udhétarin dhe njé naté e njé dité pér vendasin.”

E pesta: Mos obligimi i namazit té Xhumasé pér udhétarin.

Ngase prej kushteve paraprake té Xhumasé éshté vend qéndrimi
e udhétari nuk éshté vendas dhe nuk ka qené prej udhézimit té
Pejgamberit (pagja dhe shpétimi 1 Allahut qofshin mbi té) ta falé
xhumané né udhétimin e tyj.

Ibn Umeri (Allahu qofté 1 kénaqur me té dy) ka théné: “Udbétar:
nuk obligobet ta falé Xbumané.”

Dhe thoté Ibn Tejimijje — Allahu e méshirofté - :
“Dhe nuk u ka falur né udhétimet e tij namaz té Xhumasé duke
mbajtur hytbe e pastaj té fal dy rekate por, ua falte ditén e Xhuma
né udhétim dy rekate sikurse namazi i tij ditéve tjera. Gjithashtu kur
ua fali drekén dhe ikindiné né Arafat ua fali nga dy rekate sikurse

namazi i tij ditéve té tjera dhe nuk ka transmetuar askush se ka

1 Muslimi me nr: 276.
2 Abdurr Rrezaku: 3/172 dhe Ibn Abdul Berri e ka treguar kété si pajtim unanim (Ixhma). El Istidhkar:
2/36.

kénduar me zé ditén e Xhuma né udhétim, as né Arafat e as né tjerat
dhe as nuk éshté transmetuar se ka mbajtur hytbe né ditén e xhuma
né udhétim pos Arafatit. Me kété éshté béré e ditur se e sakté éshté
ajo né té cilén jané té parét e ymetit dhe shumica e tyre duke filluar
nga katér imamét dhe té tjerét se udhétari nuk falé namaz té
xhumasé.”"

Nése udhétari e falé xhumané me imamin atéheré nuk e bashkon
me ikindiné ngase, ikindia né té vérteté bashkohet me namazin e
drekés dhe jo me até t€ Xhumasé. Pastaj Xhumaja éshté namaz i
pavarur dhe ka dispozita té posagme: Ai éshté namaz qé falet me z&
ndérsa namazi 1 drekés pa z€, ai falet dy rekate ndérsa dreka katér
rekate, para tij éshté hytbja ndérsa dreka nuk ka hytbe para saj, koha
e saj fillon para se t€ anoj dielli nga zeniti ndérsa dreka pasi té anon
dielli nga zeniti dhe dallime té tjera.?

E nése falet me imamin dhe e bén nijet ta falé dreké té shkurtuar
atéher€ 1 lejohet ta bashkon me ikindiné.

E gjashta: Kryerja e namazeve vullnetare né mjetin bartés.

Udhétarit 1 lejohet ta falé namazin e natés, vitrin, namazin e

duhasé dhe nafilet e tjera brenda veturés gjaté udhétimit me té€ kah
do qé té kthehet ajo pér shkak té hadithit té Seid b. Jesarit qé ka
théné:
“Isha duke ecur me Abdullah b. Umerin (Allahu qofté i kénaqur me
té dy) né rrugén e Mekés. E Seidi tha: Kur u frikésova se do té
gdhinte agimi zbrita e fala vitrin dhe e arrita e Abdullah b. Umeri i
tha: Ku ishe? I thashé: Iu frikésova daljes sé agimit késhtu gé
zbrita dhe e fala vitrin. Abdullahi tha: A nuk e ke shembull té miré
té Dérguarin e Allahut (pagja dhe shpétimi i Allahut gofshin mbi
te) ? I thashé: Po, pasha Allahun. Atéheré tha: “Pejgamberi (pagja
dhe shpétimi i Allahut qofshin mbi té) e falte vitrin hipur mbi
devené.”

1 El Fetava: 17/ 480.
2 Shiko Esh Sherhul Mumti: 4/582.

3 Buhariu me nr: 954 dhe Muslimi me nr:700.



Ibn Umeri (Allahu qofté 1 kénaqur me té dy) ka théné:
“Pejgamberi (pagja dhe shpétimi i Allahut qofshin mbi té) e falte
namazin e natés gjaté udhétimit mbi kafsheén e tij bartése kah do
gé kthehej ajo dhe sinjalizonte me shenja pérve¢ namazeve farze si
dhe e falte vitrin mbi kafshén e tij bartése.”

E shtata: Lénia e syneteve té rregullta (Sunen Err Rrevatib)
pérvec synetit té sabahut.

Nga Hafs b. Asim b. Umer b. Hattab transmetohet se ka théné:
E kam shogéruar Ibn Umerin né rrugé pér né Meké, dhe: “Na e fali
namazin e drekés dy rekate dhe pastaj u nis dhe u nisém me té derisa
erdhi te vendndodhja e kafshéve té tij dhe u ul, e ulém me té. Rastisi
qé e ktheu shikimin nga vendi qé ishim falur dhe 1 pa disa njeréz né
kémbé dhe pyeti: Cka po béjné kéta njeréz? I thash: Po falin nafile.
E mé tha: “Po té falja nafile do ta plotésoja namazin tim. O djali i
véllait tim e kam shogéruar Pejgamberin (pagja dhe shpétimi i
Allahut gofshin mbi té) né udhétim dhe nuk shtonte mé tepér se dy
rekate gjersa ka vdekur pastaj e kam shéruar Ebu Bekrin dhe nuk
shtoi mé tepér se dy rekate gjersa ka vdekur pastaj e kam
shogéruar Umerin i cili nuk shtoi mé tepér se dy rekate gjersa ka
vdekur, pastaj e kam shogéruar Uthmanin i cili nuk shtoi mé tepér
se dy rekate gjersa ka vdekur e Allahu ka théne:
“Iu keni né té Dérguarin e Allahut shembullin mé té miré”.?

Kéto lejime qofté né veprim apo né lénie duhet qé udhétari t’iu
pérmbahet pér shkak té fjalés sé té Dérguarit té Allahut (pagja dhe
shpétimi 1 Allahut qofshin mbi té):

“Pérmbajuni lehtésimit té Allahut gé ua ka lejuar.”
Si dhe pér shkak té hadithit té Xhabirit dhe Ibn Umerit (Allahu

qofté 1 kénaqur me ta) g€ ka théné:

1 Buhariu me nr: 955 dhe Muslimi me nr:700.
2 Muslimi me nr: 689.

3 Muslimi me nr: 1115.

“Allahu déshiron gé té shfrytézohen lehtésimet e Tij sikurse qé
urren té veprohen ndalesat e Tij.” (Ahmedi me nr: 5866 Mundhiriu
— Allahu e méshirofté ka théné: Senedin e ka té sakté.)’

Si dhe nga Ibn Abasi (Allahu qofté 1 kénaqur me té) transmetohet
se ka théné: Thoté Pejgamberi (paqja dhe shpétimi i Allahut qofshin
mbi té):

“Allahu ka doné té shfrytezohen lehtésimet e tij sikur gé ka doné
té veprohen obligimet e Tij.””

Shirytézimi i lehtésimeve éshté adhurim qé e kané anashkaluar
shumé njeréz késhtu qé ia véshtirésojné vetes me lénien e tyre duke
menduar se mé miré éshté té lihen pérderisa mé miré dhe mé e ploté
dhe mé shumé né shpérblim éshté pasimi i synetit té€ Dérguarit té
Allahut (pagja dhe shpétimi 1 Allahut qofshin mbi t€) qofté né
udhétim apo vendbanim, qofté pér farzet apo pér lehtésimet e
lejuara.

Pér kéto lehtésime dijetarét 1 kané pérmendur tre kushte me té
cilat lejohet shirytézimi i tyre, e ato jané:

E para: Qé té jeté udhétimi né distancé gé lejon shkurtimin e
namazit e ajo éshté katér Bured’ e qé éshté e barabarté me teté
dhjeté e nénté kilometra sipas mendimit té shumé dijetaréve.

Ata b. Ebi Rabah transmeton se Abdullah b. Umer: dhe

Abdullah b. Abasi (Allahu qofté 1 kénaqur me ata dy):
“I falnin dy rekate, dy rekate dhe prishnin agjérimin kur kalon
katér burud * dhe mé shumé.”

1 Et Tergib vet Terhib: 2/87.

2 |bn Hibbani me numér: 354.

3 Shiko: Librin e Merveziut: “Hilaful Ulema:45”, “El Istidhkar: 2/232”, EI Mugni: 2/46, “Fethul Bari:
2/566".

4 Té cilét jané té barabarté me 16 fersehé apo 48 mile.

5 E transmeton Bejhekiu: 3/137

Eshté transmetuar nga Ibn Umeri ajo c¢ka kundérshton
transmetimin e méparshém ngase e ka shkurtuar namazin edhe nén
distancén e lartpérmendur.

Dijetarét kané mendime t€ ndryshme rreth distancés sé
shkurtimit, Ibn Tejmije thoté:

"Pejgamberi (pagja dhe shpétimi i Allahut qofshin mbi té) nuk e ka
kufizuar udhétimin me njé distancé qofté ajo berid apo di¢ tjetér
dhe as nuk e ka pérkufizuar me kohé.”!

Né Sahihun e Muslimit transmetohet nga Jahja b. Jezid El
Hunaijj se ka théné: E kam pyetur Enes b. Malikun pér shkurtimin
e namazit? E mé ka théné:

“Pejgamberi (pagja dhe shpétimi i Allahut gofshin mbi té) kur dilte
sa njé distancé prej tre mileve apo tre fersehéve > — Ka dyshuar
Shube: transmetuesi i hadithit - i falte dy rekate.”

E dyta: Ndarja nga vendgéndrimi.

Mendojné shumé udhétaré se nuk 1 lejohet té shirytézo;
lehtésimet e lejuara gjersa nuk e kalon distancén e shkurtimit té
namazit dhe kjo nuk éshté e sakté por, udhétarit 1 lejohet té
shfrytézojé kéto lehtésime kur té kalon ndértesat e vendbanimit té
tij. Enesi (Allahu qofté 1 kénaqur me t€) ka théné:

“E kam falur drekén me té Dérguarin e Allahut (pagja dhe shpétimi
i Allahut qofshin mbi té) né Medine katér rekate dhe namazin e
ikindisé né Dhul Hulejfe dy rekate.”™

Dhe Aljj b. Rebia El Esedijj ka théné:

“Kam dalur me Aliun (Allahu qofté i kénaqur me té) dhe ne e
shikonim Kufen dhe ai i fali dy rekate e pastaj i fali edhe dy rekate

1 El Fetava: 24/127.

2 Njé Fersehé - Distanca gé arrin tre mile hashimite e njé mile hashimite éshté e barabarté me 5760
m.

3 Me nr: 691.

4 Buhariu me nr: 1039

dhe ai e shihte Kufen e i thamé atij: A nuk po i fal katér? Na tha jo:
Pérderisa nuk té hyjme.”

E treta: T€é mos jeté udhétimi, udhétim pér té béré mékat sipas
shumicés sé dijetaréve.

Kéto lehtésime jané té lejuara pér até qé udhétimin e ka pér
adhurim apo udhétim té lejuar ndérsa mékatari me udhétimin e tij
sikurse plackitési nuk ka té drejté t’1 shirytézoj ato ngase kéto
lehtésime té lejuara nuk lidhen me meékate e duke u nisur nga kjo
atéheré meékatari me arsyen e udhétimit té tij nuk mund té
shfrytézon asnjé nga kéto lehtésime.

Gjithashtu t'i lejohet meékatarit shfrytézimi 1 lehtésimeve
pérmban né vete ndihmén e tij né mékat e mékatari nuk ndihmohet
né mékatin e tij.

1 Buhariu e ka transmetuar ‘Talikan’ dhe e ka vazhduar Abdurr Rrezaku me numér: 4321 e lbn haxheri
thoté: Senedi i tij éshté i sakté. “ Talikut Taglik:2/ 421.
2 Shiko: “Sherhul Muhedheb: 2/223, “ElEshbah ven Nedhair i Sujutiut: 95.

Rregullat e udhétimit

Udhétimi ka disa rregulla disa jané para tij, disa gjaté tij ose pak
para se té arrij ose pasi té arrij dhe rregullat pas kthimit kthimit, e

prej tyre:
E para: Istihareja.

Eshté miré pér até qé déshiron udhétimin apo di¢ tjetér té
réndésishme té falé dy rekate dhe té lutet me lutjen e Istihares qé
éshté transmetuar né hadithin e Xhabirit (Allahu qofté i kénaqur me
té) 1 cili thoté:

“Pejgamberi (pagja dhe shpétimi i Allahut gofshin mbi té) na e
mésonte Istiharen né té gjitha ¢éshtjet sikurse gé na e mesonte njé
sure nga Kurani dhe thoshte: Nése dikush déeshiron té beje dicka le
te fal dy rekate nafile pastaj le té thoté:

O Zoti im, té kerkoj zgjedhje té sé mirés me dijen ténde dhe té
kerkoj forcé me fuqine ténde dhe kerkoj prej miresisé ténde té
madhe. Ngase Ti ke mundési e uné nuk kam mundesi, ti diné dhe
uné nuk di dhe Ti je ai gé e diné té fshehtat.

O Zoti im, nése ti e din se kjo ¢éshtje (e emérton nevojén e tij)
éshté e mire per mua, pér fené time, jetén time dhe pérfundimin e
céshtjes sime apo ka théné: pér té tashmen apo té ardhmen e
céshtjes sime, e cakto até pér mua dhe ma lehtéso e pastaj mé jep
bereget né te.

E néese e din se kjo ¢éshtje éshté e kege per fené time, jetén time
dhe pérfundimit e ¢éshtjes sime apo ka théné: pér té tashmen apo
té ardhmen e ¢éshtjes sime e largo até nga uné dhe mé largo mua
nga ajo dhe mé cakto mua té mirén kudo qé té jeté dhe mé bén te
kénaqur me te.”’

Ibn Ebi Xhemre - Allahu e méshirofté - thoté :

1 Buhariu me nr:1109

“Ky hadith éshté i pérgjithshém dhe népérmjet tij déshirohet digka e
vecanté, ngase pér vaxhibin (obligimin) dhe mustehabin (ajo qé éshté
e preferuar) nuk béhet istihare pér veprimin e tyre, dhe pér haramin
(té ndaluarén) dhe mekruhin (té papélqyerén) nuk béhet istihare pér
lénien e tyre, késhtu qé éshté kufizuar puna né mubahin (té lejuarén)
dhe né mustehabin nése dy ¢éshtje prej tij kané mospajtim d.m.th.
me cilin té filloi apo té pérkufizohet né té.”

Ibn Haxheri ka komentuar:

“Istihareja hyn edhe né ¢éshtje té tjera sikur vaxhibi dhe mustehabi
qé kané té drejté zgjedhjeje apo né até qé ka kohé té zgjeruar pér
kryerjen e tij dhe 1 pérfshiné pérgjithésimin té ¢éshtjeve té médha
apo té vogla, ngase sa ¢éshtje té vogla ndértohen mbi to ¢éshtje té
médha.”!

Ajniu - Allahu e méshirofté - ka théné:

“Né kété hadith pérmban té preferuarit e namazit té Istihares dhe
lutjes sé ardhur né transmetim pér ¢éshtjet té cilat njeriu nuk e diné
se cila éshté mé e gélluar. Ndérsa ¢éshtjet té cilat dobia e tyre éshté e
njohur sikurse adhurimet dhe veprat e mira nuk ka nevojé ta bégjé
istitharen pér to. Po ndoshta bén istihare pér kryerjen e ndonjé
adhurimi né njé kohé té caktuar sikurse p.sh. Haxhi né kété vit pér
shkak té mundésisé sé daljes sé armikut, paraqgitjes sé sprovés apo
ngujimit nga kryerja e haxhit. Gjithashtu éshté miré té béj istihare
pér ta ndaluar nga njé e keqe diké si p.sh. té jeté ky person rebel,
tiran e i frikésohet me ndalimin e tij nga e kegja té ndodh ndonjé
dém 1 madh né nivel té pérgjithshém apo individual.”

Ibn Kajjimi - Allahu e méshirofté - ka théné:
“Me kété lutje 1 Dérguari 1 Allahut (pagja dhe shpétimi 1 Allahut
qofshin mbi t€) ua ka zévendésuar umetit té tij até né té cilén kané

1 Fethul Bari: 11/184.
2 Umdetul Kari: 7/224.

qené njerézit né kohén e injorancés prej trazimit té zogjve, té
kérkuarit e fatit me ané té shortit e té ngjashme me kété éshté ky
shorti e té cilén e veprojné véllezérit e idhujtaréve qé kérkojné dijen
e asaj qé u éshté e caktuar né botén e gajbit (té sé fshehtés) ... E kemi
pér géllim té tregojmé se istihareja éshté mbéshtetje né Allahun dhe
besim i téré veprave te Ai, kérkimi i té mirés duke u mbéshtetur né
fuqiné, dijen dhe zgjedhjen e Tij té miré. E kjo éshté prej obligimeve
té pajtimit me té si Zot. E qé askush nuk e shijon shijen e imanit
nése nuk éshté késisoj. E nése éshté 1 kénaqur me té caktuarén pas

saj, atéheré kjo éshté shenjé e lumturisé sé tij.” '

E dyta: Pendimi.

Ajo éshté obligim pér ¢do mysliman dhe myslimane qofté né
vendgéndrim apo né udhétim. Allahu 1 lartésuar thoté:
“Pendohuni té gjithée te All-llahu, o besimtarée, né ményré gé té
gjeni shpétim.” (En Nuré: 31)

E treta: Larja e borxhit.

Shumé njeréz né kété kohé marrin borxh dhe e réndojné veten
me pasuri té shumta té marra borxh pér té udhétuar dhe shétitur
pérderisa éshté obligim larja e borxhit dhe pastrimi i vetes prej tij.
Céshtja e borxhit dhe nén vlerésimi me larjen e tij éshté céshtje e
madhe késhtu qé myslimani duhet té mos merr borxh pérveg pér njé
puné qé e kérkon até.

Ndérsa shétitja dhe turizmi nuk jané té domosdoshme qé té
merret borxh pér té. Késhtu qé e gjen njeriun merr borxh pasuri té
shumta pér t’u shétitur dhe pér rehati dhe qéndron vite té téra duke
ia véshtirésuar vetes dhe duke ia ngushtuar familjes sé tij furnizimin

pér shkak té késaj.

1 Zadul Mead: 2/443 — 445.

16



I menguri nuk merr pasuri nga té tjerét borxh vetém pér ndonjé
nevojé. I Dérguari 1 Allahut (pagja dhe méshira e Allahut qofshin
pér té) thoté:

“Kush vdes dhe ka borxh atéeheré nuk mbetet dinaré dhe dérhem
peér té shpaguar por, té mirat dhe té kégijat.”

Si dhe Abdullah b. Amri (Allahu qofté i kénaqur me té dy)
transmeton se Pejgamberi (paqja dhe méshira e Allahut qofshin pér
té) ka théné:

“I falet shehidit ¢do mékat pérve¢ borxhit.”

Neveviu - Allahu e méshirofté - thoté:

“Ky hadith aludon pér té gjitha obligimet ndaj njerézve dhe se
xhihadi e shehidlléku dhe veprat e tjera té mira nuk 1 shpaguajné
obligimet ndaj njerézve por, 1 shpaguajné obligimet ndaj Allahut té
lartésuar™

Ibn Abdul Berri ka théné:

“Né kété ka argument se veprat e mira té pranuara nuk shpaguajné
prej mékateve vetém se até qé éshté mes robit dhe Zotit té tij ndérsa
pasojat e veprave té tij ndaj té tjeréve pér to duhet patjetér Kisasi
(ndéshkimi 1 merituar dhe 1 ndérsjellé)™

Thevbani (Allahu qofté i kénaqur me t€) transmeton se i
Dérguari 1 Allahut (pagja dhe méshira e Allahut qofshin mbi té) ka
théné:

“Ai gé né momentin kur shpirti ndahet nga trupi éshté i pastér nga
tri gjéra do té hyjé ne xhenet, e ato jané: Mendjemadhésia, borxhi
dhe marrja pa leje nga placka e luftés (el Gulul)™

E katérta: Udhétari té i 1€ furnizim familjes sé tij.

1 Hakimi: 2/32 dhe e ka konsideruar té sakté.

2 Muslimi me nr: 1886.

3 Sherhu Sahihi Muslim: 13/29, si dhe Ed-Dibaxh Ala Muslim: 4/477, Tenvirul Havalik: 1/307.

4 Et-Temhid: 23/232.

5 Ahmedi né librin e tij “El Musned’me numér: 22423 dhe Nesaiu né librin “Es Sunen El Kubra” me
numér: 8764 dhe Hakimi né librin e tij “El Mustedrek” 2/34 dhe e ka llogaritur t& sakté.

Furnizimi 1 gruas dhe fémijéve éshté obligim pér burrin dhe né
kété nuk ka mospajtim prandaj burrit nuk 1 lejohet té tregohet i
pakujdesshém né kété. Eshté pér tu quditur nga disa udhétaré té cilét
nuk kujdesen vetém se pér veten e tyre sa qé ndonjéri prej tyre
udhéton pér shétitje dhe e harron apo e 1€ me qéllim kété amanet té
cilén e ka bartur e qé éshté té drejtat e gruas dhe fémijéve té tij. Ai
nuk u lé atyre furnizim té mjaftueshém gjaté kohés sa éshté né
udhétim por, i 1€ té nevojshém dhe pastaj kérkojné nga njerézit. Sa
qé disa nga ata e shet arin e gruas sé tij me té pa drejté dhe me
arrogancé qé té udhéton ai dhe shokét e tij.

Abdullah b. Amri (Allahu qofté i kénaqur me té dy) transmeton

se Pejgamberi (pagja dhe méshira e Allahut qofshin pér t€) ka théné:
“I mjafton njeriut si mékat té humbasé até gé ka pér obligim ta
furnizojé.”

E pesta: Qé njeriu té mos udhétoj i vetém.

Ai gé udhéton i vetém sidomos né vendet né té cilat jané té
pérhapura céshtjet e ndaluara e eksponon veten e tij pér té réné né
to. Pér kété patjetér duhet njeriu té zgjedhé shoqériné e tij g€ i
ndihmon né respekt ndaj Allahut dhe e largon até nga vendet e
dyshimta dhe té ndaluara.

Abdullah b. Amri (Allahu qofté i kénaqur me té dy) transmeton se
Pejgamberi (pagja dhe méshira e Allahut qofshin pér t€) ka théné:
“Udhétari i vetém éshte shejtan, dy udhétaré jané dy shejtané e tre
udhétaré jané udhétaré.” Transmeton Maliku me numér: 1764,
Ahmedi me numér: 6748, Ebu Davudi me numér: 2607, Nesaiu né
librin e tij “Es Sunen El Kubra” me numér 8849, dhe Hakimi: 2/212
e transmetimi i tij éshté késhtu:

“Njé njeri erdhi nga udhétimi dhe i Dérguari i Allahut i tha: Ké e
shogérove? Ai tha: Nuk e kam shogéruar askend. Atéheré i
Dérguari i Allahut (pagja dhe méshira e Allahut qofshin pér té)

1 Transmeton Ahmedi me numér: 6495, Ebu Davudi me numér: 1692, Nesaiu né librin e tij “Es Sunen
El Kubra” me numér 9177 dhe e ka llogaritur té€ sakté Ibn Hibbani me numér: 4240 dhe Hakimi: 1/575.

tha: “ Udhétari i vetém éshté shejtan, dy udhétaré jané dy shejtané
e tre udhétare, jané grup.”

E gjashta: Pérshéndetja e familjes e sidomos prindérve.

Cdokush qé déshiron té udhéto; duhet té kérkojé leje nga
prindérit e tij e nése 1 japin leje udhéton pérndryshe e 1é udhétimin.
Disa té rinj - Allahu i udhézofté - té fundit gé i lajméron pér
udhétimin e tij jané prindérit e tij e ndoshta nuk i lajméron vetém se
disa dité pasi t€ arrin né vendin qé ka shkuar. Né anén tjetér e gjen
se 1 ka layméruar shokét dhe kolegét e tij disa dité mé herét dhe
ndoshta i pyet nése kané ndonjé puné apo nevojé pér t’ua kryer né
até vend pérderisa prindérit e tij jané té fundit g€ diné pér udhétimin
e tij. E kjo éshté njé mospérfillje e ulét e té drejtave té prindérve.

Transmetohet nga Muavije b. Xhahime se Xhahime (Allahu

qofté 1 kénaqur me t€) ka shkuar te 1 Dérguari i Allahut (paqja dhe
méshira e Allahut qofshin pér t€) dhe 1 ka théné:
“O i Dérguar i Allahut dua té dal né lufté por kam ardhur te
késhillohem me ty? E Pejgamberi (pagja dhe méshira e Allahut
gofshin pér té) i tha: A e ke nénén? Ai i tha: Po. Atéheré Pejgamberi
(pagja dhe méshira e Allahut qofshin pér té) i tha: “Rri me té ngase
xheneti éshté te kemba e saj.” Pastaj ia pérsériti pér heré té dyté
dhe té trete, né vende té ndryshme, fjale té ngjashme sikurse kjo
fjalé.”

Abdullah b. Amri (Allahu qofté i kénaqur me té dy) transmeton
se: Njé njeri erdhi te 1 Dérguari i Allahut (pagja dhe méshira e
Allahut qofshin pér té) té ia jepte besén dhe i tha:

“Kam ardhur té ta jap besén gé té béj hixhret (shpérngulem) te ti
por, i kam léné dy prindérit e mi duke qaré. E Pejgamberi (pagja

1 Transmeton Ahmedi me numér: 15577, Nesaiu me numér: 3104, dhe Hakimi e ka llogaritur té sakté
4/167.

dhe méshira e Allahut qofshin pér té) i tha: “Kthehu te ta dhe béji
ata té buzéqeshin ashtu sikur qé i ke béré té qajné.”

Ebu Seid El Hudrijj (Allahu qofté 1 kénaqur me té) transmeton se

njé njeri nga Jemeni béri hixhret te Pejgamberi (pagja dhe méshira e
Allahut qofshin pér té). E Pejgamberi (paqja dhe méshira e Allahut
qofshin pér té) e pyeti:
‘A e ke diké né Jemen? Ai iu pérgjigj: Po, té dy prindeérit.
Pejgamberi (pagja dhe méshira e Allahut qofshin pér té) i tha: A té
kané lejuar té vish? Ai i tha jo. Atéheré Pejgamberi (pagja dhe
méshira e Allahut gofshin pér té) i tha: Kthehu te ta dhe kérkoju
leje nése té lejojné atéheré na u bashkéngjit né lufte pérndryshe
pérkujdesu ndaj tyre.””

Thoté Ibn Haxheri — Allahu e méshirofté -:
“ Ndalohet xhihadi nése ia ndalojné kété prindérit me kusht qé té
jené myslimané ngase pérkujdesja ndaj tyre éshté obligim individual
pér té (fard ajn) ndérsa xhiadi éshté obligim kolektiv (fard kifaje). E
nése xhihadi béhet obligim individual atéheré nuk ka leje.”
E nése leja éshté e obliguar pér Xhihadin i cili éshté kulmi i
Islamit si éshté puna atéheré me njé udhétim shétitjeje apo turizmi.
Ndérsa pér ményrén se si i pérshéndet, Kazea thoté: Mé ka théné
Ibn Umeri:
“Eja té ta jap lamtumirén ashtu si mé ka théné i Dérguari i Allahut
(pagja dhe méshira e Allahut qofshin per té): “Allahut ia lé né
pérkujdesje fené tende, amanetin dhe pérfundimin e veprave
tuaja.”™

E shtata: Ta thoté lutjen e udhétimit:

1 (Transmeton Ahmedi me numér: 6490, Ebu Davudi me numér: 2528, Nesaiu me numér: 4163 dhe e
ka konsideruar té sakté Ibn Hibbani me numér: 419 dhe Hakimi: 4/168)

2 Transmeton Ebu Davudi me numér: 2530 dhe Ibn Hibbani me numér: 420 dhe e konsideron té sakté
si dhe Hakimi: 2/114.

3 Fethul Bari: 6/140.

4 Transmeton Ahmedi me numér: 4781, Ebu Davudi me numér: 2600 dhe Nesaiu né “Es Sunen El

Kubra” me numér: 10360 dhe hadithi ka edhe rrugé transmetimi té tjera.

E ajo éshté e cila éshté transmetuar né hadithin e Ibn Umerit

(Allahu qofté 1 kénaqur me t€ dy) se 1 Dérguari i Allahut (paqja dhe
méshira e Allahut qofshin pér t€) kur drejtohej mbi devené e tij dhe
ishte duke u nisur pér udhétim merrte tekbir (Allahu Ekber) tre
heré pastaj thoshte:
“I Larté Madhéruar qofté Ai gé i nénshtroi kéto pér ne, sepse ne
nuk do té kishim mundeési ta bénim kéte. Ne me té vertete te Zoti
yné do té kthehemi. O Zoti yne, té lutemi qé né udhétimin toné té
na mundésosh té béjmé mirés dhe té jemi té devotshém, té béjme
vepra me té cilat ti je i kénaqur. O Zoti yné, na e lehtéso neve
udheétimin toné dhe na e béj té rehatshme rrugén. O Zoti yne, Ti je
shogérues né udhétim dhe mbrojtés i familjes soné. O Zoti im,
kérkoj qé té mé mbrosh nga véshtirésité e udhétimit, nga shikimet
gellimkéqija dhe nga telashet me pasuri dhe familje.” E kur kthehej
i thoshte té njejtat fjalé dhe shtonte: “U kthyem té penduar, té
pérkushtuar dhe Zotin toné duke falénderuar.”

E teta: Té dal ditén e enjte.

Ngase éshté transmetuar nga Kab b. Maliku (Allahu qofté 1
kénaqur me té) se:
“Pejgamberi (pagja dhe méshira e Allahut qgofshin pér té) ka dalé
dité e enjtje per né betejen e Tebukut dhe kishte déshiré té dilte pér
udhétim ditén e enjte.”™

E nénta: Té merr tekbir nése ngjitet larté dhe té bén tesbih kur
shkon teposhté né ndonjé luginé.

Xhabiri (Allahu qofté 1 kénaqur me t€) transmeton se:

“Kur hipnim tatépjeté merrnim tekbir ndérsa kur zbritnim bénim
tesbih.”

1 Muslimi me numér: 1342.

2 Buhariu me numér: 2790.

E dhjeta: Té shtojé prej lutjeve gjaté udhétimit.

Udhétimi éshté njé prej vendeve ku pranohen lutjet. E udhétari
duhet té shirytézojé kété rast pér tu lutur pér veten e tij, prindérit,
pasardhésit, té aférmit dhe myslimanét me njé lutje e cila ndoshta
pérkon momentin e pranimit té lutjeve e fiton me kété rast me té
mirat e késaj bote dhe ahiretit.

Ebu Hurejre (Allahu qofté i kénaqur me té) transmeton se

Pejgamberi (paqja dhe méshira e Allahut qofshin pér té) ka théné:
“Tri lutje jané té pranuar dhe pér kété nuk ka dyshim: Lutja e
prindit, lutja e udhétarit dhe lutja e atij qé i éshté béré padrejtési.”™

E njémbédhjeta: Nése udhétarét jané grup atéheré e zgjedhin njé
nga ata pérgjegjés dhe e respektojné pérvec nése i urdhéron né
meékat.

Ebu Seid El Hudrijj (Allahu qofté 1 kénaqur me té) transmeton se
1 Dérguari 1 Allahut (pagja dhe méshira e Allahut qofshin pér té) ka
théné: “Nése dalin tre veté né udhétim le té zgjedhin né mesin e
tyre njé emir (pérgjegjés).”

Nuk ka dyshim se emérimi i ndonjérit prej tyre udhéheqés e
pakéson mos pajtimin gjaté udhétimit sidomos kur ka déshira té
ndryshme ku gjen ndonjérin prej tyre déshiron té ndalet kétu ose
atje e patjetér duhet té keté udhéheqés qé e largon mospajtimin.

E dymbédhjeta: Té stolisurit me durim dhe virtyte té lavdéruara
gjaté udhétimit dhe jashteé tij.

Nése ti i shogéron burrat béhu si njé djalé
Sikur té jesh rob i ¢do shogéruesi

1 Buhariu me numér: 2832 dhe e titulloi: Kaptina pér tesbihun kur zbret né ndonjé luginé dhe e titulloi
né njé vend tjetér: Kaptina pér tekbirin kur ngjitet né vende té larta.
2 Ahmedi, nr.: 7501, Ebu Davudi, nr.: 1536 dhe Ibn Hibbani, nr.: 6629 dhe e ka llogaritur té sakté.

3 Ebu Davudi me nr. 2608, Neveviu né librin e tij "Rijadus Salihin”thoté: Senedi i tij éshté i miré.

Béhu sikurse shija e ujit e kthjellé dhe e ftohté
Pér mélciné dhe meritor pér ¢do shok.*

Transmetohet nga Muadhi (Allahu qofté 1 kénaqur me té€) se ka
théné: “Udhétoni me njerézit qé jané bujar dhe té pasur ngase
udhétimi 1 nxjerr né shesh fshehtésiné e natyrshmérisé dhe cilésité e
fshehta. Kur té lodhen trupat lodhen forcat qé ndryshojné né té
pakté dhe té shumté ngase natyrat i ngjallin dhe sqarojné sasiné e
tyre, shtimin e disa prej tyre dhe manggésiné e té tjerave. Késhtu qé
shfagen virtytet e mira dhe té kéqija, sepse ato dallojné natyrat pre;
forcés, e forcat prej gjendjeve. E né udhétim ka déshira dhe ushqime
té ndryshme. Ai qé udhéton me njeréz serioz dhe autoritar e
ngarkon veten me kulturé dhe pérballje té shqetésimeve dhe
pajtimin me ta né até qé e kundérshton natyrén e tij késhtu qé kjo
éshté edukim pér té dhe ushtrimi shpirtit. Me ané té késaj ai
edukohet e udhézohet né largimin prej veseve té kéqia dhe
pérfitimin e virtyteve té mira. Ndérsa ai qé udhéton me até qé éshté
nén té, secili qé éshté me té e ngarkon veten e tij té pajton me té dhe
té pérballoj véshtirésité pér ta respektuar até dhe né kété ményré
pérmirésohet morali i tyre e ndoshta morali i tij pérkeqésohet, ngase
morali i miré vérehet né pérballimin e véshtirésive.”

Enesi (Allahu qofté i kénaqur me té thoté):

“Dola me Xherir b. Abdil-lah né njé udhétim dhe ai mé shérbente
mua. E Xheriri ishte mé i vjetér se Enesi.’

Muxhahidi ka théné:

“E kam shogéruar Ibn Umerin gé t'i shérbej atij megjithaté ai mé
shérbente mua.™

E trembédhjeta: Kthimi te familja pas kryerjes sé nevojés sé tij.

1 El Xhami Li Ahlakirr Rravi ve Adabis Sami: 2/242.

2 Fejdul Kadir: 4/82.

3 Buhariu me nr: 2822 dhe Muslimi me nr: 6380.

4 Ebu Asimi né kaptinén e Xhihadit me nr: 210 dhe Ibn Asakiri: 15/60.

Ebu Hurejre transmeton se Pejgamberi (pagja dhe meéshira e
Allahut qofshin pér t€) ka théné:
“Udhétimi éshté pjesé e dénimit. E pengon ndonjérin prej juve nga
ushqgimi, pija dhe gjumi. E kur ta kryen ndo njéri prej jush nevojén
e tij le té shpejton pér t'u kthyer te familja e tij.”

Pak mé lart pérmendém sqarimin pér kété.

E katérmbédhjeta: Ta thoté lutjen e transmetuar para se té hyjé
né fshat apo qytet.

E ajo éshté lutja qé éshté transmetuar né hadithin e Suhejbit
(Allahu qofté i kénaqur me té) se Pejgamberi (pagja dhe méshira e
Allahut qofshin pér té€) nuk e ka paré ndonjé vendbanim qé ka
dashté té hyj né té e té mos keté théné:

“O Zoti im, Zoti i shtaté giejve dhe até qé e kané hijezuar, Zoti i
shaté tokave dhe até qé ato e bartin, Zoti i djajve dhe atyre gé ata
kané devijuar, Zoti i erérave dhe até qgé ato bartin; Ne kérkojmé nga
Ti té miren e kétij vendbanimi dhe té mirén e banoréve té saj dhe
kerkojmé mbrojtje te Ti nga e kegja e saj, e kegja e banoréve té saj
dhe e kegja qé éshté prezent né té.”

E pesémbédhjeta: Té fillon me xhaminé kur té kthehet.

Kab b. Malik (Allahu qofté i kénaqur me t€) transmeton se nuk

ka munguar nga asnjé betejé qé e ka béré 1 Dérguari 1 Allahut (pagja
dhe méshira e Allahut qofshin pér t€) pérvec se né betején e Bedrit
dhe té Tebukut, pastaj ka théné:
“Vendosa té jem i singerté me Pejgamberin (pagja dhe méshira e
Allahut gofshin pér té) gjaté takimit paradite. Dhe rralléheré vinte
nga ndonjé udhétim gé e kishte bére vetém se paradite dhe fillonte
me xhaminé sé pari duke i falé dy rekate.”

1 Buhariu me nr: 2839 dhe Muslimi me nr: 1927.

2 (Nesaiu né librin e tij “Amelul Jevm vel-lejleh” me nr: 367, Ibn Hibbani me nr: 2709 dhe e ka
llogaritur té vérteté si dhe Ibn Huzejme me nr: 2565 dhe Hakimi: 1/614. Ibn Haxheri e ka konsideruar
té miré sikur qé e ka pérmendur Ibn Al-lan né “El Futuhat”: 5/174.

3 Buhariu me nr: 4400.

Xhabir b. Abdil-lah (Allahu qofté 1 kénaqur me t€) thoté:
“Pejgamberi (pagja dhe méshira e Allahut qofshin pér té) e bleu
nga uné njé deve dhe kur erdhi ne Medine meé urdhéroi € te shkoj te
xhamia dhe té fal dy rekate.” (Buhariu me nr: 2923 dhe Muslimi me
nr: 715).

E ky synet éshté prej syneteve té léna pas dore ngase té pakét jané
ata qé e veprojné né kété kohé. Sikurse ky namaz té jeté falénderim
pér Allahun pér arritjen e shéndoshé dhe ta fillon vendqéndrimin e
tij me namazin i cili éshté lidhje mes tij dhe robit té tij. Ky synet si
duket éshté 1 posagém pér graté e nése gruaja i fal te shtépia e saj dy
rekate atéheré s’ka gjé.

E gjashtémbédhjeta: Té mos i trokasé familjes sé tij natén.

Ens b. Maliku transmeton se i Dérguari 1 Allahut (pagja dhe
méshira e Allahut qofshin pér té):

“Nuk i vinte natén te familja e tij por ose vinte né méngjes ose né
mbrémje.”

“Turuk”: Eshté ardhja natén nga udhétimi apo diku tjetér né
pakujdesiné e familjes sé tij. I thuhet secilit qé vjen natén “Tarik”
dhe nuk 1 thuhet késhtu atij gé vjen ditén.

Pejgamberi (pagqja dhe méshira e Allahut qofshin pér té) e ka

treguar urtésiné e késaj ndalese né hadithin qé e transmeton Xhabir
b. Abdil-lah (Allahu qofté 1 kénaqur me té) ku thoté:
“Ishim me Pejgamberin (pagja dhe méshira e Allahut qofshin pér
té) né njé betejé dhe kur erdhém afér Medines deshém té hyjmé né
té e ai tha: “Ngadalé derisa té futemi né mbrémje qé té béhet gati
ajo qé nuk ka krehé flokét dhe té pastrohet nga papastértité ajo qé
nuk kishte burrin e saj prezent”?

Prej urtésive éshté edhe ajo qé éshté transmetuar né njé
transmetim tjetér nga Xhabiri (Allahu qofté 1 kénaqur me té) 1 cili

1 Tra. Muslimi me nr: 1928.
2 Fethul Bari: 9/340 dhe Sherhu Muslim: 13/71.

3 Muslimi me nr: 715.

thoté: “Pejgamberi (pagja dhe méshira e Allahut qofshin pér té) e
ka ndalur gé njeriu t'iu vjen familjes sé tij natén duke i llogaritur si
tradhtaré apo duke hulumtuar té metat e tyre.”

Né kété shekull jané mjetet e komunikimit késhtu qé udhétari
duhet ta laymérojé familjen e tij me ardhjen para se té arrijé me njé
kohé té mjaftueshme dhe kjo éshté e posagme pér burrin. E Allahu e
din mé sé miri.

1 Muslimi me nr: 715.

Udhétimi jashté vendit

Jetojmé né kété vend té begatshém' né siguri, qetési, rehati dhe
stabilitet dhe pér kété falénderojmé Allahun.

Kjo fillimisht éshté me mirésiné e Allahut dhe sé dyti pér shkak
té praktikimit té dispozitave té ligjit Islam duke zbatuar késhtu
urdhrin e Tij té lartésuar sa g€ rrallé mund té gjesh ndonjé té keqe
publike dhe kjo pér shkak té prezencés sé burrave qé urdhérojné né
té miré dhe ndalojné nga e keqgja e té cilét jané té mbéshtetur nga
udhéhegésit e kétij vendi.

Gjejmé shumé myslimané nga lindja e deri né peréndim ku
shpirtrat e tyre malléngjehen pér vizitén e kétij vendi dhe qéndrimin
né té pér shkak asaj qé gjejné prej té mirés né fené dhe jetén e tyre
por, megjithaté éshté pér ¢cudi qé nuk kané ndonjé hall tjetér vetém
se té udhétojné jashté vendit, né vende drejt lindjes apo peréndimit
ku pothuajse nuk gjen gjurmé té Islamit né to dhe géndrimi atje pér
njé muaj apo dy muaj jashté vendit vecanérisht né vendet jo islame
ka déme té cilat jané té njohura pér té gjithé. E do t’i pérmendim
disa nga to:

E para: Ekspozimi ndaj shumé dyshimeve né besim. Kjo me ané
té metodés sé paraqitjeve té shumé dyshimeve ndérsa dija e
udhétarit éshté e dobét dhe zakonisht ata pyesin pak késhtu gé kjo
shkakton dyshimin njeriut né disa ¢éshtje t€ besimit islam.

1 Arabiné Saudite. Pjesa e fundit e artikulli mund té keté dic qé mund té karakterizohet me Arabiné
Saudite por, né pérgjithési éshté késhillé e vlefshme edhe pér vendet e tjera dhe myslimanét ané e

kénd botés.

E dyta: Shkuarja e disa udhétaréve te fallxhorét, magjistareét, ...,
lexuesit e shuplakave ku atje u lejohet veprimi edhe até publikisht. E
Pejgamberi (paqja dhe méshira e Allahut qofshin pér té) ka théné:
“Ai gé shkon te ndonjé kahin (ai i cili tregon pér té fshehtat né té
ardhmen) dhe arraf (ai gé tregon pér té fshehta né té tashmen apo
té kaluaren) dhe i beson né até gé thoté atéheré ka pérgénjeshtruar
até me té ciléen ka ardhur Muhamedi.”

Ibn Haxheri thoteé:

“Kétij hadithi i déshmon hadithi i Xhabirit, Imran b, Husajnit té
cilét 1 ka transmetuar Bezari me dy senede té miré.” nga disa gra té
Pejgamberit (paqja dhe méshira e Allahut qofshin pér t€) i cili ka
théné:

“Ai gé shkon te fallxhori (Arrafi) dhe e pyet pér ndonjé gjé nuk i
pranohet atij namazi pér dyzet dité”.’

E treta: Neglizhenca né kryerjen e namazit.

Besimtari éshté 1 forté me véllezérit e tij. Kurdo qé largohet nga
ata ndoshta dobésohet dhe béhet neglizhent né kryerjen e
obligimeve. Nga Ebu Derda (Allahu qofté 1 kénaqur me té)
transmetohet ka théné: E ka dégjuar té Dérguarin e Allahut (pagja
dhe méshira e Allahut qofshin pér té) duke théné:

“Nuk jané tre persona né njé fshat apo né njé vendgéndrim qofté né
shkretétiré dhe nuk kryhet namazi sé bashku e gé té mos i pushton

1 Ahmedi me nr: 9532, Daremiu me numér: 1139, Ibn Maxheh me numré: 639, nga hadithi i Ebu
Hurejres dhe Hakimi: 1/49 i cili e konsideron té sakté.

2 Fjala Kahin perdoret edhe si sinonim i fjalés Arraf dhe e kunderta. D.m.th ¢gdokush gé merret me kété
dhe mundohet té& argumentohet pér gjérat e fshehta népérmjet rrugéve té ndaluara dhe fallit hyn né
kuptimin e kétyre dy nocioneve. Kéta njeréz njihen te populli yné si fallxhoré.

3 Muslimi me nr: 2230 dhe né Fethul Bari: 10/217.

shejtani. Prandaj pérmbajuni xhematit ngase ujku e hané prej
deleve até gé largohet.”

E katérta: Léshimi i shikimit dhe véshtirésia e uljes sé tij pér
shkak té pérhapjes sé zbulimit té femrave dhe avreteve.

Allahu thoté:

“Thuaju besimtaréve té ndalin shikimet (prej haramit), t'i ruajné
pjesét e turpshme té trupit té tyre se kjo éshté mé e pastér pér ta.
All-llahu éshté i njohur hollésisht pér até qé béjné ata. Thuaju edhe
besimtareve té ndalin shikimet e tyre, t'i ruajné pjesét e turpshme
té trupit té tyre, té mos zbulojné stolité e tyre pérveg atyre qé jané
té dukshme” (En Nur: 30-31)

Kurtubiu - Allahu e méshirofté - ka théné:
”Ka filluar me uljen e shikimit para organit gjenital ngase shikimi
éshté prijés 1 zemrés sikurse temperatura gé 1 prijése vdekjes.”

Pejgamberi (paqja dhe méshira e Allahut qofshin pér té) 1 ka théné
Aliut:
“Mos e paso shikimin me njé shikim tjetér ngase ty té takon
shikimi i paré por, jo edhe i dyti.”

E né Sahihun e Muslimit transmetohet nga Xherir b. Abdil-lah
(Allahu qofté 1 kénaqur meté) se ka théné:
“E ka pyetur té Dérguarin e Allahut (pagja dhe méshira e Allahut
gofshin pér té) péer shikimin e befasishém? E mé ka urdhéruar ta
largojé shikimin.”

1 Ahmedi me nr: 21758, Ebu Davudi me nr: 547, Nesaiu me nr: 847, |lbn Hibbani me nr: 2101 dhe e ka
llogaritur té& sakté dhe ka théné: Qéllimi me xhematin né hadith éshté xhemati pér falje t&€ namazit.

Hadithin e ka konsideruar t&€ miré Neveviu né Rijadus Salihin: 1/209.

2 Tefsirul Kurtubi: 12/227.
3 Ahmedi: 5/351, Ebu Davudi me nr: 2149, Tirmidhiu me nr: 2777 nga hadithi i Burejdes si dhe Hakimi:
2/212 dhe e ka konsideruar té sakté e Tirmidhiu ka théné&: Hadith Hasen Garib.

E pesta: Toleranca e disa udhétaréve me hyrjen né salla vallézimi
dhe klube té natés né té cilat 1 béhet mékat té Gjithéméshirshmit
dhe serohen né to alkooli dhe vallézimit té vajzave té bukura.

Umer b. Hattabi (Allahu qofté 1 kénaqur me t€) se ka théné:

“O ju njeréz e kam dégjuar té Dérguarin e Allahut (pagja dhe
meéshira e Allahut gofshin pér té) duke théné: “Ai qé beson Allahun
dhe Diten e Gjykimit mos té ulet né tavolinén né te cilén serohet
alkooli.”

E gjashta: Lehtésia e posedimit té drogés veganérisht kur dihet se
disa shtete e lejojné shitjen e saj né vende té posagme dhe né kété ka
déme jashtézakonisht té médha.

Dhe déme té tjera té cilat jané té njohura pér té gjithé. E né
vendin toné - e falénderojmé Allahun - kemi dy vendet mé té pastra
né gjithé rruzullin tokésor, Mekén dhe Medinén. Gjithashtu né té ka
vende té bukura, t€ ftohta ka dalje né dete té ndryshme dhe zall e té
gjitha kéto té mjaftojné nga udhétimi jashté vendit.

Dijetari Ibn Uthejmin - Allahu e méshirofté - e ka pérmendur
se pér daljen jashté vendit kushtézohen disa kushte:

1) Udhétari duhet té keté dije me ané té sé cilés 1 zmbraps
dyshimet.

2) Dubhet té keté devotshméri me ané té sé cilés i largon epshet.
3) Dubhet té keté nevojé pér kété.

4) Pérkujdesja pér kryerjen e obligimeve fetare

1 Ahmedi me nr: 125, Ebu Jala me nr: 251 me send té dobét dhe e ka transmetuar Tirmidhiu e Hakimi
prej transmetimit t& Xhabirit pér té cilin thoté Tirmidhiu: Hasen Garib. E Hakimi thoté: Hadith i vérteté i
plotéson kushtet e Buhariut dhe Muslimit. Hadithin e konsideron té vérteté Shejh Albani né librin e tij

“El Irva” me nr: 1949.

Allahun e falénderojmé dhe dérgojmé salavatet tona pér pejgamberin
toné, Muhamedin, familjen dhe té gjithé shokét e tij.

